
EUSKOTRENEKO PINTURA- ETA MARRAZKI-LEHIAKETAREN OINARRIAK:

Euskotrenek, Eusko Jaurlaritzaren Mugikortasun Jasangarriaren Sailaren menpeko sozietate publikoak,
haurrentzako marrazki-lehiaketa bat jarri du martxan. Leloa hauxe da: “NOLA IRUDIKATZEN DUZU
ETORKIZUNEKO TOPOA?”, eta lehiaketa Topoaren trenbide zati berriaren abian jartzearen aurreko
jardueretako bat da. Aurreikuspenen arabera, azaroaren 2lean izango da abian jartzea eta ekimenaren bidez
tren-zerbitzua bera eta maiztasunak hobetu eta handitu nahi izan dira. Erabiltzaileekin batera, Topo berria
hemen dela jada ospatu nahi da eta Gipuzkoan egunerokoa errazteko iritsi dela azpimarratu; protagonista

izango da eskolara edo lanera joateko, senitartekoei bisita egiteko, leku berriak ezagutzeko edo beste edozein
jarduera ludiko edo kirol- edo aisialdi-jarduera egiteko lekualdatzeetan.

LEHIAKETAREN OINARRIAK
LEHENENGOA.- Parte-hartzaileak

13 urte arteko (hori barne) haurrek parte hartu ahal izango dute, kategoria hauetan:

- B urtera arte (2021, 2022, 2023, 2024 eta 2025ean jaiotakoak)
- 6-7 urte (2019-2020an jaiotakoak)

- 8-9 urte (2017-2018an jaiotakoak)

-10-11 urte (2015-2016an jaiotakoak)

- 12-13 urte (2013-2014an jaiotakoak)

BIGARRENA. - Gaia

Parte-hartzaileek marrazki libre bat egin beharko dute. Baldintza bakarra izango da etorkizuneko trena nola
imajinatzen duten islatu beharko duela. Alderdi hauek baloratuko dira: sormena eta originaltasuna,
proposatutako gaiarekiko harremana, adinera egokitutako kalitate artistikoa, eta mugikortasun jasangarriarekin
lotutako balioak transmititzeko gaitasuna.

Parte-hartzailea izango da lanen edukiaren erantzulea, eta lehiaketaren antolatzaileak ez du inongo
erantzukizunik izango.

HIRUGARRENA. - Teknika eta formatua

Laneko materiala parte-hartzaile bakoitzak duena izango da, eta edozein teknika erabili ahal izango da
(akuarelak, arkatzak, argizariak, errotuladoreak, tenperak, eta abar); baldintza bakarra da DIN A-4
paper-formatua erabiltzea.

Aurkeztutako marrazkiek eskuz egindakoak izan behar dute, % 100ean originalak eta parte-hartzailearen
sormenaren emaitza esklusiboa. Erabat debekatuta dago adimen artifizial sortzaileko tresnak erabiltzea (ez
erabat, ez partzialki). Marrazkia AAren ereduen edo softwarearen bidez sortu dela adierazten duten zantzuak
edo ebidentziak badaude, erakundeak eskubidea izango du horiek berehala deskalifikatzeko eta marrazki
originala erakustea exijitzeko. Eskakizun hori ez betetzeak saria jasotzeko edozein eskubide automatikoki
galtzea eragingo du.

LAUGARRENA. - [zen-ematea, epea eta lanak entregatzeko lekua
Marrazkiak urriaren Ttik 30era (biak barne) aurkeztu beharko dira.

Marrazkiak paperean aurkeztuko dira Amarako geltokiko bezeroen arretarako bulegoan (Easo plaza 6,
Donostia), astelehenetik ostiralera, 08:00etatik 20:00etara.

Marrazkiek datu hauek jaso beharko dituzte atzealdean:
Haurraren izen-abizenak.
Adina.
Jaiotza-data.
Harremanetarako telefono-zenbakia eta helbide elektronikoa.
Baimendutako tutorearen sinadura.

Marrazkiak digitalizatuta ere aurkeztu ahal izango dira posta elektroniko bidez, helbide honetan
topoabadator@euskotren.eus Irabazlea edo finalista izanez gero, jatorrizko marrazkia entregatzeko eskatuko da.

Ezinbestekoa da goian adierazitako datu pertsonal guztiak jasotzea. Hala ez bada, marrazkia lehiaketatik kanpo
geratuko da.

Horrez gain, parte-hartzailearen datuekin batera, adingabeek lehiaketan parte hartzeko amen/aiten edo
tutorearen/tutoreen baimena ere aurkeztu beharko da. Baimen hori esteka honetan deskargatu daiteke:

“Deskargatu baimen-orria (pdf)”

BOSGARRENA. - Epaimahaia eta sariak

Epaimahaia Euskotrenek eta ETSk izendatuko dute. Marrazki irabazle bat eta marrazki finalista bat (bigarren
saria) hautatuko dituzte kategoria bakoitzean. Berdinketarik bada, zozketa bidez aukeratuko da.

Marrazkiirabazleen berri emango azaroaren 4an, www.topo.eus, www.euskotren.eus eta Euskotrenen sare
sozialen bidez.

Marrazketa material kaxa eta marrazki irabazlea denbora-kapsulan sartzeko aukera izango dira.
Denbora-kapsula hori Donostiako hirigunea aldez alde zeharkatuko duen trenbide zati berria inauguratu
aurreko ekitaldi batean itxiko da. Ekitaldiaren eguna zehazten denean, dagokion informazioa emango zaie
irabazleei, ekitaldira joan daitezen.

SEIGARRENA. - Marrazkien hedapena

Euskotrenek beretzat gordetzen du marrazkiak dibulgatu, publikoki zabaldu eta erreproduzitzeko eskubidea,
egileek eskubiderik sortu gabe, nahiz eta beren lanen jabetza aitortzen baitzaie. Marrazkiak Euskotrenen/Eusko
Jaurlaritzaren marketin-kanpainetan erabili ahal izango dira.

ZAZPIGARRENA. - Saririk jasotzen ez duten lanak

Saririk jasotzen ez duten lanak ez dira itzuliko.

ZORTZIGARRENA. - Oinarriak onartzea

Lehiaketan parte hartzeak berekin ekartzen du oinarri hauek eta epaimahaiak oinarrietan jasota ez dagoenari
buruz eginiko xedapenak erabat onartzea.

BEDERATZIGARRENA. - Datuen babesa

Lehiaketan izena ematean ematen diren adingabe parte-hartzaileen eta ordezkarien datuak Euskotrenek
tratatuko ditu, lehiaketako parte-hartzea kudeatzeko xedearekin. Saria jasotzen duten adingabeek, hala nahi
izanez gero, sariak banatzeko ekitaldi publiko batean parte hartu ahal izango dute. Ekitaldi horietan adingabeen
irudiak jaso ahal izango dira, Euskotrenen/Eusko Jaurlaritzaren berezko komunikabide eta euskarrietan
zabaltzeko, aurretik legezko tutoreen baimen espresua jasota. Nolanahi ere, baimen hori edozein unetan ukatu
ahal izango da. Datuen babesari buruzko eskubideak erabiltzeko eta informazio gehiago jasotzeko, idatzi bat
bidali behar da helbide honetara: dpd_dbo@euskotren.eus.

